
ILITSERSUUT   

 
 

Kommunimut pilersaarummut tapiliussami nunaminertat, illut sanaartukkat nu-
taat, aqqusineeqqat, aqquserngit il.il. sumiiffimmi aalajangersimasumi qanoq 
isikkoqartinneqarnissaat, atorneqarnissaat, inissisimatinneqarnissaat ilusilersor-
neqarnissaallu aalajangersarneqartarput. 

Kommunimut pilersaarummut tapiliussaq nassuiaatitaqarpoq aalajanger-
sagartaqarlunilu. 

Nassuiaammi naatsumik kommunimut pilersaarummut tapiliussap siunertaa an-
guniagaalu, pissutsit immikkoortup iluani eqqaanilu pioreersut, oqaatigineqarput, 
kiisalu kommunimut pilersaarummut tapiliussap pilersaarusiornernut allanut qa-
noq inissisimanera. 

Kommunimut pilersaarummut tapiliussami aalajangersakkat ataatsimut aamma 
ataasiakkaanut agguataagaapput. aalajangersakkat tamarmik pituttorsimasuupput, 
aalajangersakkaniilli ataasiakkaanit immikkut ittumik akuersissuteqartoqar-
sinnaavoq. 

Inatsisartut pilersaarusiorneq aamma nunaminertanik atuineq pillugit peqqussu-
taat nr. 11, 5. december 2008-meersoq aamma nalunaarut nr. 7, 26. februar 2009-
meersoq malillugit Kommunalbestyrelse pisussaavoq kommunimut pilersaa-
rummut tapiliussamik suliaqarnissaminut: 

• Kommunimut pilersaarutip piviusunngortinnissaata qulakkeernissaa pisaria-
qartillugu. 

• Annertunerusumik sanaartulinnginnermi, suliaqalinnginnermi imaluunniit nu-
naminertanik atugassiilinnginnermi. 

Pilersaarusiortussaatitaanerup siunertarivaa pilersaarusiornerup ataqatigiinneru-
nissaa aamma innuttaasunik tamatumani peqataatitsinissaq.  



NASSUIAAT 
Kommunimut pilersaarummut tapiliussaq 1A3-2 Jens Kreutzmannip Aqqutaa 

aamma Saqqarliit  

 

April 2011 Kommuneqarfik Sermersooq 4 

NASSUIAAT 
Tunuliaqutaa  
Kommunimut pilersaarummut tapiliussaq 
siunertat pingasut qulakkeerumallugit suliari-
neqarpoq; 
 
 Immikkoortuni Sipisaq Avannarlermi 

aamma Saqqarlerni allanngutsaaliugassat 
immikkoortumilu oqaluttuarisaanermut 
iluatsinnaatillit eqqumaffigiumallugit,  

 
 Sumiiffimmi sanaartugassanik allaffissor-

nikkut sullissinerup pitsaanerusumik 
tunngavissinneqarnissaa   

 
 Illooreersut allanngortinneqarsinnaaneri 

ilaneqarsinnaanerilu periarfissaqartinneqar-
nissaat, kiisalu nutaanik annikitsunik eqi-
terinertut sanasoqarsinnaanera imaluunniit 
ingitsereriarluni nutaanik sanasoqarsin-
naanera periarfissiuukkumallugu, taamaa-
lilluni illut ullutsinni ilaqutariinnut 
inissianillu pisariaqartitsinermut tulluussar-
neqarsinnaasunngorlugit.  

 
Kommunimut pilersaarummut tapiliussami 
aalajangersakkat piumasarisat eqqarsaatiga-
lugit naapitsiniaanertut oqaatigineqartaria-
qarput. Illua´tungaatigut immikkoortumi illut 
eqqarsaatigalugit aaqqissuussinermi immik-
koortup immikkuullarissuunera attatiinnar-
niarneqarpoq, aappaatigullu nutaanik ullut-
sinnut naleqquttunik sanasoqarsinnaanera 
periarfissiuukkumaneqarpoq, allannguinerit 
ilassusiinerillu ilanngullugit taamaalilluni 
inissiat ullutsinnut naleqqussarneqaqqullugit.  
 
Nutaamik sanaartukkat, allannguinerit ilassu-
siinerillu ilanngullugit, sanaartukkat pillugit 
malittarisassani illut ungasissusissaannik piu-
masaqaatit malillugit sananeqassapput aamma 
eqqaamiut isikkiviinik ajorseriartitsissanatik.  
 
 

Immikkoortup ilaa  
Sumiiffik, Nuup qeqqata nalaani inissisi-
masuusoq, illugiinnik arlalinnik quassutta-
qartiterpoq qoorortanik avissaaruteqartin-
neqartunik, tamatuma nunataa masarsuunini 
pissutigalugu naggorissuuvoq.  
 
Quassuit qoorortallu avannamut aamma 
kujammut sammititsisutullusooq ipput. Im-
mikkoortup ilaa pineqartoq quassuit arlariit 
akornanni aamma Nuup kujataata´tungaani 
qooruni inissisimavoq. Immikkoortup ilaata 
inissisimaffia killilerneqarsimasutullusooq er-
sarissuumi inissisimaffeqarpoq. 
 

 
Asseq 1⎮Immikkoortup ilaa aamma qingartagartat 
qoorortallu 
 
Immikkoortup ilaa kimmut aamma kangimut 
quassukkanik killilerneqartutut ippoq sumiif-
fimmik killeqarfiliisutut ittunik. Kujammut 
sumiiffik sanaartorfiunngitsoq killeqarfigaa 
sissaq tikivillugu. Sumiiffiup taassuma ilaa-
niippoq ileqarfitoqaq immikkoortup ilaanik 
kujammut avissaartitsisumik. Avannamut 
illoqarfiup qeqqani sanaartukkanik kille-
qarpoq.  

Asseq 2⎮Immikkoortup ilaa avatangiisaalu. Illut sungaartumik nalunaaqutsikkat allanngutsaaliugassapput  

Sipisaq Avannarleq aamma Saqqarliit 
Nuummi inissiaqarfiit pisoqaanerit ilagivaat, 
illoqarfimmut pingaartuuvoq illoqarfiup 
pisoqartaanik kingunissamut attassinissaq. 
Sumiiffimmi sanaartukkat annerusumik 
inissiaapput ilaqutariinnut ataatsinut 
arlalinnullu, kiisalu arlalinnik annikitsunik 
inuussutissarsiuteqarfinnik tamaaniittoqarpoq.  
Sumiiffik 12 ha-it missiliorlugit anner-
tussuseqarpoq. 

Sanaartukkat   
Sumiiffimmi sanaartugaareersut nunataalu 
ilaatigut immikkuullarissuupput ilisariumi-
nartuullutillu. 
 
Noorlerni sanaartukkat annerusumik ilaqu-
tariinnut ataatsinut illuliaappput, illoqarfiup 
qeqqaniit sissap tungaanut sanaartorfiun-
ngitsumut siassimasunik. Saqqarlernut aamma 
Saqqarliit illutai mikinerusut sivinganer-
miipput. Taakku akorngini ullit uigulukuttut 
ipput kujataa´tungaanilu ammasumi ilive-

qarfimmut killeqarlutik. Solbakken aamma 
Jens Kreutzmannip Aqqutaata kitaa 
akuleriiaanik illutaqartiterpoq, ilaqutariinnut 
ataatsinut arlalinnullu illuliaasunik, taakku 
ilutsimikkut pissutsimikkullu assigiinngii-
aartupilussuullutik.  
 
Immikkoortup ilaani illut ataasiakkaat 
allanngutsaaliugassatut inissisimasut ipput, 
soorlu immikkoortup ataatsimut isikkua 
aamma allanngutsaaliugaasoq. 

Immikkoortup ilaata avatangiisia  
Immikkoortup ilaani kimmut kangimullu 
ersarissunik sanaartugaqarpoq, Qapiarfiusaa-
mi inissiat quleriiaat kiisalu Dronning 
Ingridip Napparsimmavissua. Kujataata´-
tungaani nuna sanaartorfiunngitsoq qangar-
suarnitsanik eqqissisimatitanik peqarpoq 
(Noorliit illukui) tamatuma ammasuu-neranut, 
silaannaqarneranut kujammullu isikki-
veqarneranut pisooqataasunik. Avan-



NASSUIAAT 
Kommunimut pilersaarummut tapiliussaq 1A3-2 Jens Kreutzmannip Aqqutaa 

 aamma Saqqarliit  

April 2011 Kommuneqarfik Sermersooq 6 

 

naata´tungaa qiterisaqarfiuvoq suli sanaar-
torfiusussatut naatsorsuunneqartoq. 

Pilersaarutip siunertaa imarisaa-
lu  
Kommunimut pilersaarummut tapiliussap siu-
nertarivaa sumiiffiup pissusaata attatiin-
narneqarnissaa, aamma siunissami, taamatullu 
illut sumiiffiullu allanngutsaaliugaasut Nuup 
oqaluttuarisaaneranut pingaaruteqartut qular-
naarneqarnissaat.  
 
Peqatigitillugu sumiiffiup ullutsinni Nuummi 
inuuneq malillugu najoruminartuunissaa  pin-
gaaruteqarpoq, taamaattumik kommunimut 
pilersaarummut tapiliussaq aqqutiglugu 
illooreersut allilerneqarsinnaanerat periarfis-
siuunneqarluni. 
 
Kommunimut pilersaarummut tapiliussaq 
aqqutigalugu illooreersut allanngortitassat 
ilaneqartussallu  allaffissornikkut tunngavis-
siuunneqassapput, aamma nutaamik  sanaar-
tukkat soorlu ingitsikkat kingorna nutaan-
ngorlugit nappaqqitat. 
Sumiiffimmi sanaartukkat allilerneqarsin-
naaneri periarfissarissaarpoq, immikkoortup 
ilaata pissusaa mianersuullugu.  

Atuineq   
Sumiiffik ullumikkut annerusumik inissia-
qarfittut atorneqarpoq. Illut ataasiakkaat 
annikitsumik inuussutissarsiuteqarfiupput; 
taakku ilai inissiartaqartiterput. Pilersaa-
rutikkut immikkoortup ilaata ullumikkutut 
atorneqarnera taamaattuuginnarnissaa  qulak-

keerneqassaaq, sumiiffimmilu meeqqerivilior-
toqarsinnaanera periarfissinneqarluni.  

Atuineq agguataarinerlu  
Immikkoortup ilaa immikkoortunut annikin-
nerusunut pingasunut agguarneqarpoq, asseq 
1-imi takutinneqartutut. Immikkoortunut 
annikinnerusunut agguataarineq pivoq 
sanaartukkat, pissutsit, allanngutsaaliukkat 
kiisalu atorneqarneri malillugit.  

Sanaartukkat   
Immikkoortoq annikinneq 1 – Ilaqutariinnut 
ataatsinut inissiaqarfik  

Immikkoortup ilaa annikinneq immik-
koortunik assigiinngitsunik pingasunik ili-
sarnaateqarpoq. Inissiaqarfik Lyngby-Tår-
bækvej-ip aamma Saqqarlernut akornan-
niittoq, inissiaqarfik Lyngby-Tårbækvej-ip 
aamma Saqqarliit akornanniittoq kiisalu 
iliveqarfiup kangiani Noorlernut eqqaan-
niittoq.  
 
Qapiarfiusaaq sinerlugu illut uigulukuttut 
ataanni Saqqarlernut inissisimavoq tamaani 
ilaqutariinnut ataatsinut illut siassimallutik 
ipput. Taakku ilai ullutsinnut naleqqukkun-
naarsimasuupput naatsorsuutigineqarporlu 
ungaserujussuanngitsukkut ingitserlugit nu-
taanik taarserneqarnissaat.  
 
Naliliineq malillugu immikkoortup ilaani 
annikinnerusumi tassani illut pioreersut 
allilerneqarsinnaapput imaluunniit nutaamik 
nappaqqinneqarsinnaapput.  
 

 
 
Asseq 3⎮ Saqqarlernut. Siunissami sanaartukkat immikkoortup ilaani annikinnerusumi 1-imi. Sanaartorfissiat ataasiakkaat 
illoqarfiup ilaanut pilersaarummi periarfissaassapput illullu pioreersut allanngortinneqarsinnaalerlutik 

Asseq 5⎮Noorlernut. Illut allanngutsaaliugassatoorlernut 
 

Tamatuma saniatigut sanaartorfissiat allat 
ataasiakkaat Lyngby-Tårbækvej-ip aamma 
Saqqarlernut akornanni sivingasumi periar-
fissaqartinneqarput.  
 
Immikkoortup Qapiarfiusaallu imminnut na-
leqquttuunerat attatiinnarumallugu avasianiit 
isigalugu portunerusunik eqimanerusu-
nilluunniit sanaartortoqassanngilaq, aamma 
illunit uigulukuttunit qaqqap sinaaniittunit.  
 

 
 
Asseq 4⎮Saqqarliit. Siunissami sanaartukkat 
immikkoortup ilaani annikinnerusumi 1-imi; qaliat 
illugiimmik sivinganillit, assigiimmik portussusillit saavilu 
kujammut sammisut 
 

Immikkoortoq Saqqarliit aamma Lyngby-
Tårbækvej-ip akornanniittoq ilaqutariinnut 
ataatsinut illulianik sanaartorfiuvoq, taakku 
aalajangersimanngitsumik iluseqartinneqarput 
imminnullu qanillutik sanaajupput. Illup qi-
merluisa 2/3-iisa missai aqqusineq malillugu 
ipput annikitsuinnarmillu sivinganeqarlutik; 
qaliat teqeqqui  amerlanerpaartaat aqqusiner-
mut sammisuupput. Immikkoortup ilaani 
annikinnermi iliveqarfiup kangiani illut 
uigulukuttut amitsut ipput, immikkoortup 
ilisarnaataannut ilanngunneqarsinnaasut.  
 
Immikkoortumut tamarmut nutaamik sanaar-
torniakkat sanaartorfissianik atugassiinermi 
qaliaasa sammivissaat, aqquserngup tungaa-
nut, aalajangersareersimassapput. Ungasissu-
sissaq isikkivillu naammaginartut angu-
jumallugit sanaartorfissiat ilai illooreersumit 
annikinnerusumik annerusumilluunniit ki-
pungatinneqartassapput; taamatut pisoqar-
tillugu sanaartorfissiami taamaallaat sanaso-
qarsinnaavoq aamma illooreersoq toqqavillu 
ingitserneqarsimatillugit. 
 

Immikkoortup ilaa annikinneq 2 – 

Allanngutsaaliukkanik inissiaqarfik  
Noorlernut kangia´tungaa 6-inik illoqarpoq 
Type 491-inik, B-4, B-9, B-12, B-28, B-145 
aamma B-184. Sorsunnersuup kingulliup 
kingorna nukinginnartumik Nuummi ator-
fimmut atatillugu inissiat amigaataalerput,  
Grønlands Styrelse-millu 1949-mi illussanik 
titartaasartoq Jørgen Magleby inissiamik 167 
m²-itut annertutigisumik  pilersaarusior-
tinneqarpoq. Type taanna taamaallaat tassani 
nassaassaavoq.  
Illut siulliit tallimat ungaseqatigiiaakan-
nerlutik tulleriiaarput; qaarajunneq atuarlugu 
aqqusineq sinerlugu 40-45 meterinik akunne-
qarlutik ipput. Arferngat kujasinnerusorlu 
aqqusernup illua´tungaani inissisimavoq, 
kujamut-kangimut sammikannersoq.  
Illut taakku immikkut qalipaateqartinneqarput 
iluseqatigiinnerannut ersarissaataasumik.  
 
Illut angisuujupput naak ukiunik 60-inik piso-
qaassuseqaleraluartut annerusumik suliarine-
qarsimanngillat illup ilusaanik allanngor-
titsisumik; illulli avannarliit pingasut isaariai 
qulisaapput allanngortitsilaartunik. 
 
Illut pitsaasuupput tamarmik assigiimmik 
naatsorsukkamillu inissisimatinneqarput 
qaffasissumillu pitsaassuseqarlutik. 
 
Nalilerneqarpoq illu avannarleq B-9 ingitser-
neqarsinnaasoq sanaartukkanut innarliinngit-
sumik; nutaamik sanasoqassappat toqqavia 
kujammut aamma kimmut sipporneqas-
sanngilaq. Pujoorfiit peerneqarnissaat akueri-
neqarsinnaavoq.  
 

Immikkoortup ilaa annikinneq 3 – 
Ilaqutariinnut ataatsinut inissaqarfik  

Solbakken aamma Jens Kreutzmannip Aq-
qutaa ilaqutariinnut ataatsinut arlalinnullu 
illunik sanaartorfiuvoq, taakku ilutsimikkut 
pissutsimikkullu assigiinngiiaartupilus-
suupput, sanaartukkallu ataatsimoorute-
qanngillat. Taamatut isikkoqarnera aqqu-
serngup illuani napparsimmavissuarmut 
sanilliullugu ersarinnerulersinneqarporlusooq 

taanna sumiiffimmi tamanit ersialaarluni 
immat. Quassummi Jens Kreutzmannip 
Aqqutaata aamma Noorlernut akornanniittumi 
aqquserngit taakku arlariit illutai 
kattuttutullusooq ipput siammasissumiillutik, 
taakku assigiinngiiaartuupput ilaqutariinnut 
ataatsinut illuullutik. Avannarpiaani – Sipisaq 
Avannarliup immikkoortup ilaani anni-
kinnerusumit avissaarnerani – sanaartukkat 
pukkitsut ammasumiittut allanngortinneqarput 
illoqarfimmi sanaartukkanut eqimanerusunut.  
 
Alliliisinnaanngortitsinerup iluarsineratigut 
kiisalu nutaamik sanaartornermi qaliata 
qimerlua sumut sammitinneqarnissaa pillugu 
kommunimut pilersaarummut tapiliussaq 
aqqutigalugu qulakkeerneqassaaq siunissami 
sumiiffimmi pukkitsunik siammasissunillu 
sanaartukkat torernerusumik aaqqissuun-
neqarnissaat. 
 

Angallannermut tunngasut  

Aqquserngit aqqusineeqqallu  
Immikkoortup ilaanut annikinnermut aqqut 
Noorlernut aamma Jens Kreuzmannip Aqqu-
taatigut pissaaq. Sumiiffimmi angallanneq 
iliveqarfiup illugiimmik sinaasigut Saq-
qarlernut/Saqqarliit kiisalu Noorlernut pivoq. 
Tamaani illunut nammineq aqqusineeqqat 
arlallit aqqutaapput.  

Biilinut uninngasarfik   
Nutaamik sanaartornermut aamma atuinerup 
allanngorneqarneranut atatillugu kommuni-
mut pilersaarummut tapiliussami aalajanger-
sarneqassaaq biilinut uninngasarfiit qanoq 
amerlatigisut pilersinneqassanersut. 
 

Nuna/Nunaminertallu 
sanaartorfiunngitsut  
Nunaminertat sanaartorfiunngitsut atorne-
qanngitsut, aasami ukiumilu sukisaarsarfittut 
atorneqassapput – soorlu pinnguarnermut 
qallornermullu.  

Sanaartorfissagissaanermut atatillugu nunale-
rinermi sanaartornermilu issoq naasullu pas-
sunneqassapput toqqorallarneqarlutillu sa-
naartornerup kingorna inissinneqaqqissin-
naanngorlugit. 
 
Sanaartorfissagissaanerup sanaartornerullu 
nalaani nuna sapinngisamik mianerineqas-
saaq. Nunataa iluarsaateqqinneqassaaq qaarti-
ternerlukutat qaartiterinermi assartuinermi-
luunniit siammaassimasut piiarneqarlutik, taa-
maalilluni sumiffik naammassineqarsimasutut 
isikkoqalersinneqassammat.  
 

Avatangiiseq  
Sumiiffimmi assaanermut atatillugu mingut-
sitsisoqarsimanera paasineqarpat tamanna 
aamma qanoq annertutiginera ilanngullugu 
erngertumik Kommuneqarfik Sermersuumi 
Avatangiisinut immikkoortortaqarfimmut 
nalunaarutigineqassaaq. Avatangiisimut igitat, 
soorlu nuna uuliarluerneq, kommunip 
eqqakkat pillugit malittarisassai aamma tama-
tumani inatsisit malillugit peerneqar-
tussaapput. 
 
Peqqinnissaq pillugu illup iluata silaannaa 
pissappat illup sannamigut naqqa silaan-
narmut milinngalluinnartumik sanaajussaaq, 
tassa nuna mingutsinneqarsimasoq tamak-
kiisumik salinneqarsimanngitsoq sanaffigi-
neqarsimatillugu, takuuk Sanaartornermi 
malittarisassat. 
 

Teknikkimik pilersuutit  
Imermik, innaallagissamik kiassarnermillu 
pilersuineq Nukissiorfinnit isumagineqassaaq. 
Kuuffissualersuineq aqqusinniornerlu 
Kommunimit suliffeqarfimmilluunniit allamit 
pisinnaavoq. 
 
Pilersuinermut aqqutit, soorlou in-
naallagissamut, imermut kiassanermullu, 
sapinngisamik nunap iluatigoortinneqassapput 
taakkulu ataqqineqassapput qaavinilu 
sanaartortoqassanani assiaqusersuisoqaranilu. 
Aqqutinik piginnittumut aningaasartuutaan-

ngitsumik alla aqqutinik allannguissaga-
luarpat tamanna pissaaq kiisalu piginnittoq 
aatsaat isumasioqqaarlugu innersuussutai 
malittarisassaalu malillugit. 
 
Immikkoortup iluani teknikkimik atortu-
lersuisoqarsinnaavoq, aamma innaalla-
gissamik siammaaviusut sumiiffimmut 
pilersuisuusut ilanngullugit. Innaallagissamik 
siammaaviup inissinnissaa Nukissiorfiit 
isumaqatigalugu pissaaq. 
 

Kiassarneq   
Immikkoortoq innaallagissamoortumik unga-
sissumiilluunniit kiassarneqassaaq, imaluun-
niit avatangiisimut ajoqutaanngitsumik 
nukissiuummit, soorlu seqernup kissarneranit, 
nunap iluanit il.il. atorneqarsinnaapput. 
 
Sanatitsisup/Nunaminertamik atugassinne-
qartup oqartussat allat akuersissutaat 
pisariaqartinneqartut pissarsiarinissai nam-
mineq akisussaaffigivaa, soorlu kiassaa-
riaaseq sukkulluunniit atortumut attavi-
lersinnissamut.  
 

Imeq  
Immikkoortoq imermik pilersorneqassaaq 
pisortat imermik pilersuutaat aqqutigalugu.  

Eqqaavilerineq  
Immikkoortoq Kommuneqarfik Sermersuup 
eqqakkanut malittarisassai sukkulluunniit 
attuuttut malillugit isumagineqassaaq. 

Inissiani suliffeqarfinnilu tamani eqqaavinnut 
stativit atorneqassapput imaluunniit eqqak-
kanut containerinut inissaqartitsisoqassaaq 
kommunip eqqakkanut malittarisassai ma-
lillugit. 

Biilinut uninngasarfinni eqqakknut contai-
nerinik inissiisoqaqqusaanngilaq. 

Imikoorut  
Immikkoortoq kommunip kuuffissuinut 
attaveqartinneqassaaq. Imikoorut qasertoq 

tamaat kuuffissuakkoortinneqassaaq. Nunap 
qaani illullu qaavini imeq kuuffissuak-
koortinneqassanngilaq, kuutsinneqassallunili 
eqqaani illut, aqquserngit, aqqusineeqqat 
nunaminertallu sanaartorfiunngitsut akornu-
sernagit, kussinikkoortinneqarsinnaapput. 
 

Pilersaarummut allamut tunnga-
sut  

Nunamik pilersaarusiorneq  
Kommunimut pilersaarummut tapiliussaq 
nunamik pilersaarusiorneq atuuttoq malillugu 
suliarineqarpoq. 

Itsarnitsat aalaakkaasut  
Kommuneqarfik Sermersuumit immikkoortup 
iluani qanganitsanik peqarnera ilisimaneqan-
ngilaq, tamatumunnga immikkoortup iluani 
arlaatigulluunniit misissuisoqarsimannginnera 
pissutaaginnarpoq. 

Eqqissisimatitsisarneq aamma allatigut 
kulturikkut eriagisassanik kulturikkut 
kingornussatut illersuineq pillugu Inatsisartut 
inatsisaat nr. 11, 19. maaji 2010-meersoq 
naapertorlugu kommunimut pilersaarummut 
tapiliussaqarfiusumi nunagissaasoqassaaq. 

Nunalerinerup nalaani itsarnitsanik nassaar-
toqassappat sulinermi taakkununnga attuu-
massuteqartut unitsinneqassapput.  

Nassaarineqartut Namminersorlutik 
Oqartussanit pigineqarput 
noqqaassuteqartoqarneratalu kingorna 
tamakku ingerlaannaq tunniunneqassallutik.  

Nunatta Katersugaasivia Allagaateqarfialu su-
liamik ingerlatsisoq erngertumik nalunaar-
figissavaa suliaq nangeqqinneqassanersoq  
unitsinneqassanersorluunniit misissuinerup 
nalaani imaluunniit eqqissisitsinissamik suliaq 
aallartinneqassanersoq. Nunatta Katersugaa-
sivia Allagaateqarfiatalu aalajangiinera kul-
turimut naalakkersuisumut ingerlateqqinne-
qarsinnaavoq. 

Kommunimut pilersaarut Nuuk 2005-2014  
Immikkoortoq Nuummut kommunimut piler-
saarummi atuuttumi 2005-2014 inissiaqar-
fittut pukkitsunut siammasissunullu immik-
koortumut killeqarfimmi 1A3, Sipisaq Avan-
narleq aamma Saqqarliit, atugassanngor-
tinneqarpoq. Kommunimut pilersaarummut 
tapiliussami matumani immikkoortumut 
killeqarfiliussat maannamut  atuuttut atorun-
naarsinneqarput taarserneqarlutillu. Immik-
koortumi illut allanngutsaaliukkat uku ipput: 
B-4, B-12, B-28, B-145, B-184 aamma B-
248.  
 
Immikkoortup ilaanut 1A3-mut attuumasut 
1A4 aamma 1C27 kommunimut pilersaarum-
mut 2005-2014-imut naleqqiullugit allanngor-
tinneqassappput. Immikkoortup ilaata 1A4-p 
aamma 1A3-p killeqarfiat kimmut nuunne-
qassaaq immikkoortup ilaani annikinnerusumi 
1-imi sanaartorfissianik nutaanik ataasiak-
kaanik periarfissiiumalluni. Saniatigut 
immikkoortut annikinnerusut 1A3-miit 1A4-
mut nuunneqarput. Immikkoortoq ullumikkut 
Illoqarfiup ilaanut pilersaarusiorfimmut 1A3-
1-imi, Saqqarlerni Suliffeqarfik, ilaavoq. 
Immikkoortoq pissusissamisoortumik 1A4-
mut ilaavoq, ilaatigut immikkoortumit 1A4-
mit aqquteqartinneqartoq. Immikkoortumik 
1A4-mit peersinerup kingunerissavaa killi-
liussami allassimanissaa immikkoortup aam-
ma suliffeqarfinnut siunertalinnut atugas-
sanngortinneqarnissaa.  
 
Nunaminertaq annikinnerusoq, quleriinnik 
inissiaqarfiusoq, immikkoortumit 1A3-mit 
peerneqassaaq immikkoortumullu 1C27-mut, 
Noorlernut, nuunneqarluni, taanna inissia-
liorfissatut atugassanngortitaavoq illunut 
immikkuullarissunut. Pissutsit allannguutaat 
Assini 6-imi aamma 7-imi takuneqar-
sinnaapput. 

Asseq 6⎮Immikkoortup ilaata 1A3-p, 1A4-p aamma 
1C27-p ullumikkut killeqarfii,  
 

 
 
Asseq 7⎮Immikkoortut ilaasa 1A3-p, 1A4-p aamma 
1C27-p killii nutaat qasertumik qalipaatillit 
allannguutaapput 
 

Pilersaarutip inatsisai 
atortussanngortinneqartut  
Kommunalbestyrelsimit kommunimut piler-
saarummut tapiliussaq inaarutaasumik akuer-
sissutigineqareerpat tamanullu saqqummiun-
neqareerpat nunaminertat illut sanaartukkallu 
taamaallaat kommunimut pilersaarummut 
tapiliussami inatsisit malillugit sanaartorfigi-
neqarsinnaapput atorneqarsinnaallutilluunniit.  

Immikkulli pisoqartillugu aalajangersakkanit 
ataasiakkaanit allatut ittumik immikkut ittu-
mik akuersissuteqartoqarsinnaavoq. Aala-
jangersakkanit malunnaatilimmik allaaneru-
sumik atuineq nutaamik kommunimut piler-
saarummut tapiliussamik suliaqarnissamik 
pisariaqartitsissaaq. 

Kommunimut pilersaarummut tapiliussami 
nunaminertat, illut sanaartukkallu ilaatin-
neqartut pilersinneqarnissaat ilaatinneqar-
nerisigut imaanngilaq taakku ilumut 
pilersinneqarnissaat. 

Manna tikillugu nunaminertat, illut 
sanaartukkallu akuerisat atorneqartut piusullu 
taamatut ingerlaannarsinnaapput. 

Tassa imaappoq ilaatigut manna tikillugu 
inatsisaasut malillugit nunaminertat, illut 
sanaartukkallu piusut taamaaginnarsinnaasut 
akerlianilli atuineq allaanerusoq imaluunniit 
nutaamik sanaartorneq kommunimut pilersaa-
rummut tapiliussaq uniorlugu pissanngitsoq. 

Tamanut saqqummiussineq  
Siunnersuut, Kommunimut pilersaarummut 
tapiliussaq 1A3-2 piffissami 2010-mi juunip 
ulluisa 18-aniit 2010-mi augustip ulluisa 13-
ata tungaanut tamanut 
tusarniaassutigineqarpoq. 
 
Tusarniaaffiup nalaani 
tusarniaaffigineqartunit 16-iusunit 
akerliussutit oqaaseqaatillu takkussimapput, 
aamma piffissaq qaangiutereersoq 
tusarniaaffigineqartunit marlunnit 
oqaaseqaatit takkussimapput.  
 
2011-mi apriilip ulluisa tallimaani 
Kommunalbestyrelsip ataatsimiinnermini 
kommunimut pilersaarummut tapiliussaq 
oqaluuseraa aammalu siunnersuummut 
tamanut nalunaarutigineqartumut 
(tusarniaassutigineqartumut) sanilliullugu 
teknikkikkut aaqqissuisoqarnikkullu 
arlalinnik iluarsiinertalerlugu, ilaatigut 
pilersaarummut tapiliussami sanaartukkat/illut 
silataasa atortussartaanik toqqaanerit 
pilersaarummi siunertarineqarnut aamma 
sanaartukkanut/illunut avatangiiserineqartunut 
assigiissarneqassaasut oqaatigineqarluni, 
akuersissutigalugu. 
 
Kommunimut pilersaarummut tapiliussaq 
2011-mi juunip ulluisa arfernani 
inaarutaasumik atuuttussatut tamanut 
nalunaarutigineqarpoq. 

Siunnersuutip assilineqarnera kommunip 
nittartagaani www.sermersooq.gl-imi 
atuarneqarsinnaavoq imaluunniit Nunatta 
Atuagaa-teqarfiani, kommunip 
saaffiginnittarfiani imaluunniit Sanarfinermut 
Avatangiisinullu ingerlatsivimmi telefon 34 
74 31 saaffiginninnikkut 
pissarsiarineqarsinnaavoq.  



ATAATSIMUT AALAJANGERSAKKAT 
Kommunimut pilersaarummut tapiliussaq 1A3-2 Jens Kreutzmannip Aqqutaa 

aamma Saqqarliit  

 

April 2011 Kommuneqarfik Sermersooq 13 

 

AALAJANGERSAKKAT  
Kommunalbestyrelsen fastlægger hermed 
følgende bestemmelser i henhold til 
Landstingsforordning nr. 11 af 5. december 
2008 om planlægning og arealanvendelse 
samt bekendtgørelse nr. 7 af 26. februar 2009, 
taanna pilersaarusiorneq nunaminertanillu 
atuineq pillugit Inatsisartut inatsisaat nr. 17, 
17. novembari 2010-meersumi kingusinneru-
sukkut allanngortinneqarpoq. 
 
Bestemmelser er opdelt i overordnede 
bestemmelser og detaljerede bestemmelser 
 
Noter og henvisninger er angivet i kursiv. 

Ataatsimut aalajangersakkat 

§ 1 Kommunimut 
pilersaarummut tapiliussap 
siunertaa  

1.1 Kommunimut pilersaarummut tapili-
ussap siunertarivaa: 

− Qulakkiissallugu sumiiffiup sanaar-
tornikkut nunataatalu pissusaata atta-
tiinnarnissaat pitsaanerulersinnis-
saallu, 

 
− Sanaartukkap allilerneqarneratigut 

allanngortitsinnaanermik nutaa-
milluunniit sanasinnaanermik periar-
fissiinissaq, 

 
− Allanngortitsinermi allilerinermiluun-

niit sanaartukkamut iluarsiissutaasunik 
aalajangersaanissaq aamma ingitsere-
riarluni nutaamik inaatigut sananermi, 

 
− Inissiassanut sanaartorfissianik nutaa-

nik atugassiinissaq.  

§ 2 Kommunimut 
pilersaarummut tapiliussap 

immikkoortuisa ilai 
agguataarneralu  

2.1 Immikkoortup ilaa Ilanngussaq 1-imi 
takutinneqartutut killeqartinneqarpoq. 

2.2 Immikkoortup ilaa immikkoortunut 
annikinnerusunut 1, 2 aamma 3-mut 
immikkoortinneqarput, soorlu Ilan-
ngussaq 1-imi takutinneqartutut. 

2.3 Immikkoortup ilaa 12 ha.-it 
missiliorlugit annertussuseqarpoq. 

 

 

§ 3 Immikkoortup ilaanik 
atuineq  

3.1 Immikkoortup ilaa inissiaqarfittut, 
suliffeqarfittut, annikinnerusumik 
inuussutissarsiuteqarfittut kiisalu 
sanaartorfiunngitsutut inissisimavoq. 

Immikkoortup ilaa pillugu aalajanger-
sakkat allat immikkoortukkuutaat 
pillugit aalajangersakkani takuneqar-
sinnaapput "§ 9 Immikkoortup ilaani 
annikinnerusup atorneqarnera ". 

§ 4 Sanaartukkat  
4.1 Sanaartukkat inissinneqarnerat 

ilusilerneqarnerallu immikkoortup 
ilaata pissusaa immikkoortumilu 
oqaluttuarisaanermut attuumassutillit 
eqqarsaatigalugit suliaassapput. 

4.2 Sanaartukkat/illut 
portunerpaaffimmikkut 8,5 
meteriussapput aammalu aappaa 
avillugu quleriinngorlugit, naqqup ilua 
imaluunniit qalia 
atorneqarsinnaasunngorlugit  
sanaartorneqarsinnaallutik, 
aalajangersakkani sukumiisuni allanik 
aalajangersaasoqarsimanngippat. 

Illup inissisimanera silataatalu 
isikkussaa pillugit aalajangersakkat 
immikkuualuttunut aalajangersakkani 
"§ 10 Illup annertussusissaa 
inissisimaneralu" aamma "§ 11 Illup 
silatimigut isikkua ". 

§ 5 Initussutsip sinnera  
5.1 Immikkoortup ilaani illooreersut 

allilerneqarnissaannut inissaqarpoq 
aamma ingitsikkat nutaamik 
nappaqqinneqartunut. 

5.2 Kommunimut pilersaarummut tapili-
ussami matumani sanaartorfissiat ta-
makkerlugit atorneqareerpata immik-
koortoq tamakkerluni sinneqaranilu 
sanaartorfissaarutissaaq. 

Initussutsip sinnera pillugu 
aalajangersakkat allat ataasiakkaanut 
aalajangersakkani "§ 10 Illup 
annertussusia inissisimaffialu" 
takuneqarsinnaapput. 
 

§ 6 Immikkoortup ilaanut aqqut  
6.1 Immikkoortup ilaanut aqqut 

Noorlernut aamma Jens Kreuzmannip 
Aqqutaa aqqusaarlugit pissaaq, soolu 
Ilanngussaq 1-imi takutinneqartutut. 

Immikkoortup ilaanut aqqut pillugu 
aalajangersakkat allat ataasiakkaanut 
aalajangersakkani "§ 12 Aqquserngit, 
aqqusineeqqat biilinullu uninnga-
sarfiit " atuarneqarsinnaapput. 

§ 7 Avatangiisimut 
piumasaqaatit immikkullu 
killeqarfiit  

7.1 Immikkoortup ilaani immikkut ava-
tangiisimut imaluunniit immikkut 
killeqarfinnut piumasaqaateqarto-
qanngilaq. 

Avatangiisimut aamma immikkut 
killeqarfinnut aalajangersakkat allat 
ataasiakkaanut aalajangersakkani "§ 
15 Avatangiisimut tunngasut" 
atuarneqarsinnaapput. 

§ 8 Allanngutsaaliugassat  
8.1 B-4, B12, B-28, B145 aamma B-184, 

tamarmik immikkoortup ilaani 
annikinnermi 2-miittut, kiisalu B-248, 
immikkoortup ilaani annikinnermi 3-
miittoq, soorlu Ilanngussaq 1-imi 
takutinneqartut tassaappput allanngut-
saaliugassatut toqqarneqarsimasut.  

8.2 BIllut eriagisariaqakkat 
Naalakkersuisunit aamma 
Kommuneqarfik Sermersuumit 
siumoortumik 
akuersissuteqartoqareertinnagu 
Ilanngussami 1-imi takutinneqartutut 
ingitserneqassanngillat, 
allanngortiterneqassanngillat 
allatulluunniit ilusaat 
allanngortinneqassanngillat. 

 

Illup inissisimanera silataatalu 
isikkussaa pillugit aalajangersakkat 
immikkuualuttunut aalajangersakkani 
"§ 10 Illup annertussusissaa 
inissisimaneralu" aamma "§ 11 Illup 
silatimigut isikkua ". 

ATAASIAKKAANUT 
AALAJANGERSAKKAT 

§ 9 Immikkoortup ilaata 
annikin-nerup 
atorneqarnera  

9.1 Immikkoortup ilai annikinnerit 1, 2 
aamma 3 imatut atugassanngor-
tinneqarput; 

Inissiaqarfik illunut pukkitsunut 
siammasissunullu (ilaqutariinnut ataat-
sinut illut aamma illut affarleriit 
ersarissumik ammut killeqartin-
neqartut) aamma illunut uiguleriiaanut 
eqimasunut pukkitsunullu (inissiat 
ersarissumik ammut killeqartin-
neqassapput), 

Pisortat suliffeqarfii, soorlu 
meeqqeriviit (meeraaqqeriviit aamma / 
imaluunniit meeqqeriviit).  

Inissiaqarfinni inuussutissarsiuteqarneq  
9.2 Illuni najugaqarfittut atorneqartuni an-

nikitsumik inuussutissarsiutinik inger-
latsisoqarsinnaavoq, annikitsumik 
inuussutissarsiutigineqartoq najuga-
qarfimmi imatut ingerlanneqarsi-
matillugu: 
 
suliffeqarfik illumi pineqartumi 
najugalimmit ingerlanneqarpat, 
 
illup najugaqarfiunera allagarta-
lersuinikkut qullilersuinikkullu 
allanngortinneqanngippat, aamma  
 
suliffeqarfimmik ingerlatsinerup 
kinguneranik biilinut uninngasarfiit 
pisariaqartinneqartut suliffeqarfimmut 
atatinneqassasut pisortallu 
aqqusernani pinnani,  
 
annikitsumik inuussutissarsiorfik 
annerpaamik illup ataatsimut 
annertussusiata affaanik 

angissuseqarpat,  
 
immikkoortup inissiaqarfiuneranik 
allanngortitsissanngitsoq. 
 
inuussutissarsiutiup sutigulluunniit 
eqqaamiunut akornutaannginnissaa, 
 
Annikitsumik inuussutissarsiuteqarfik 
inissiaqarfinni pineqarput soorlu 
nujaleriffik, kigutit nakorsaat, 
zoneterapeut, fodterapeut, akupunktør, 
sillimmasiisarfik, illut pillugit, eqqar-
tuussissuserineq, kukkunersiuisutut, 
illussanik titartaasarfittut, ulluunerani 
paaqqinniffittut, sullivik toqqorsi-
vittaqanngitsoq inummit ataatsimit 
ingerlanneqartoq aamma sannavik 
kiisalu allaffittut atorneqarsinnaasut 
allat.  

§ 10 Illup annertussusia inissisi-
maneralu  

Immikkoortup ilaa annikinneq 1 
10.1 Illumik ingitserereernerup kingorna 

nutaamik nappaaqqinneq taamaallaat 
Ilanngussaq 2-mi sanaartorfissiatut  
takutinneqartuni pisinnaavoq.  

10.2 Nutaamik sanaassanut sanaartorfissat 
type-t assigiinngitsut pingasut 
atugassanngortinneqarput, illumik 
ingitserereernerup kingorna 
atorneqarsinnaasut. Type-t sorliit sumi 
atorneqarsinnaaneri Ilanngussaq 2-mi 
takutinneqarput: 
 
Sanaartorfissiaq type A 14 m x 10 
meterinik annertussuseqarpoq (140 
m2).  
 
Sanaartorfissaq type B 15 m x 11 
meterinik annertussuseqarpoq (165 
m2).  
 
Sanaartorfissiaq type C 12 x 12 

meterinik annertussuseqarpoq (144 
m2).  

10.3 Type A-nik nutaanik pingasunik 
sanaartorfissianik atugassiisoqarpoq, 
Ilanngussaq 2-mi takutinneqartunik. 
Sanaartorfissiat I, II aamma III-mik 
taaguuteqarput. 
 
Sanaartorfissiat Kommuneqarfik Ser-
mersuumit qinnutigineqarsinnaaneri 
allagarsiunneqarpata qinnutigineqar-
sinnaapput. 

10.4 Allilerinerit allanngortitsinerillu aam-
ma illooreersut aneerasaartarfilerne-
qarsinnaaneri akuerineqarsinnaavoq 
uku naammassineqarsimappata; 

Illup tamakkiisumik etagearealia 130 
m2-it sinnersimanngippagit, quit as-
sigisaallu ilanngullugit, aneerasaarfik 
ilanngunnagu. 

Allilerineq allanngortitsinerlu illumut 
sanilerisamut minnerpaamik 10 me-
terinik ungasissuseqarsimappat. Unga-
sissuseq illumut sanilerisamut 10 me-
terinit annikinneruppat, kisiannili 2,5 
meterit sinnersimallugit, illup silataa-
nut sanaartornermi malittarisassani 
ikuallannermut illersuutit piumasarisat 
sukkulluunniit atuuttut malillugit 
qalliutigineqarsimassapput. 

Illumut sanilerisamut 10 meterit inor-
lugit ungasissuseqarsimappat tama-
tigut sanilerisat tusarniarneqartas-
sapput. 

Immikkoortup ilaani annikinnerusumi 
ilaatigut, nutaamiik sanaartukkap, 
aamma alliliinerit allanngortitsine-
rillu ilanngullugit, illumut sanianiit-
tumut akornga 10 meterit inortarpai. 
Taamaattumik illooreersup nutaamik 
nappaqqinnerani imaluunniit allileri-
nermi allannguinermilu ikuallattoor-
nissamut piumassaqaatinut sakkor-
tusisanut ilaatinneqassapput. 

Alliliineq allanngortitsinerluunniit ta-
manit angallavigineqarsinnaasuni 
akuerisanilu, aamma sumiiffimmi 
najugalinnut, pinngippat, 

Alliliineq allanngortitsinerlu illooreer-
sumut atatillugu pippat. 

Ilassutigineqartoq illooreersup por-
tussusianut naleqqussarneqassaaq. 
Ilassutigineqartup sapinngisamik illup 
isuatigut pinissaa anguniarneqarta-
riaqarpoq.  

10.5 Sanaartukkat/illut nutaat, tassunga 
ilanngullugit 
sanaartugaareersunik/illooreersunik, 
allanngortiterinerit alliliinerillu 
portunerpaaffimmikkut quleriinnik 
ataatsimik portussuseqassapput 
qaliaallu atorneqarsinnaasuussallutik. 
Naqqulli ilui atorneqarsinnaassanngil-
lat. 

10.6 Nunamiit illup qaavanut portussu-
sissaa kipkote Ilanngussaq 2-mi 
allassimavoq. Kipkote allassimatin-
nagu illu annerpaamik nunamiit 8,5 
meterinik portussuseqartinneqarsin-
naavoq. Nunamiit portussuseq pine-
qartillugu illup sukaata ataaniit ersit-
tortaata portunersaa pineqartarpoq. 

10.7 Nunataata ajornartinngippagu naqqup 
ataa atorneqarsinnaavoq, tassa illu 
ataasiinnarmik qulereeqarsimappat. 
Naqqup ataata atorneqarneratigut illu 
marlunnik quleriilittut isikkoqalersi-
mappat naqqup ataata atorneqar-
sinnaanera inerteqqutigineqassaaq. 

Immikkoortup ilaa annikinneq 2 
10.8 B-9 ingitserneqarsinnaavoq nutaamillu 

toqqaviani B9-tut annertutigisumik 
nappaaqqittoqarluni. Taassuma sania-
tigut sumiiffimmi sanaartortoqarsin-
naanngilaq imaluunniit illooreersumik 
allilerisoqarsinnaanani. 

10.9 Illut allanngutsaaliugassat Ilanngussaq 
1-imi takutinneqartut B-4, B12, B-28, 

B145 aamma B-184 allanngortin-
neqaqqusaanngillat. Taamaallaalli 
pujoorfik peerneqarsinnaavoq aamma 
atortulersuutit 1950-ip kingorna 
ivertinneqartut pinnagit. 

10.10 Illu pioreersoq ikuallattoqarneratigut 
allatulluunniit pisoqartillugu sukaa-
tigut aamma annertoqataanik nappaq-
qinneqarsinnaavoq. 

Immikkoortup ilaa annikinneq 3 
10.11 Alliliinerit allanngortitsinerillu aamma 

aneerasaartarfiliinerit akuerineqar-
sinnaapput uku naammassineqar-
simatillugit; 

illu tamakkiisumik etagearealia 180 
m2-it sinnernagit angissuseqarpat qui 
allallu ilanngullugit, aneerasaarfik 
ilanngunnagu. 

Allilerineq allanngortitsinerlu illumut 
sanilerisamut minnerpaamik 10 me-
terinik ungasissuseqarsimappat. Unga-
sissuseq illumut sanilerisamut 10 me-
terinit annikinneruppat, kisiannili 2,5 
meterit sinnersimallugit, illup silataa-
nut sanaartornermi malittarisassani 
ikuallannermut illersuutit piumasarisat 
sukkulluunniit atuuttut malillugit 
qalliutigineqarsimassapput. 

Illumut sanilerisamut 10 meterit inor-
lugit ungasissuseqarsimappat tama-
tigut sanilerisat tusarniarneqartas-
sapput. 

Immikkoortup ilaani annikinnerusumi 
ilaatigut, nutaamiik sanaartukkap, 
aamma alliliinerit allanngortitsine-
rillu ilanngullugit, illumut sanianiit-
tumut akornga 10 meterit inortarpai. 
Taamaattumik illooreersup nutaamik 
nappaqqinnerani imaluunniit allileri-
nermi allannguinermilu ikuallattoor-
nissamut piumassaqaatinut sakkor-
tusisanut ilaatinneqassapput. 

Alliliineq allanngortitsinerluunniit ta-
manit angallavigineqarsinnaasuni 

akuerisanilu, aamma sumiiffimmi 
najugalinnut, pinngippat, 

Alliliineq allanngortitsinerlu illooreer-
sumut atatillugu pippat. 

Ilassutigineqartoq illooreersup por-
tussusianut naleqqussarneqassaaq. 
Ilassutigineqartup sapinngisamik illup 
isuatigut pinissaa anguniarneqarta-
riaqarpoq. 

10.12 Nutaamik sanaartugaq, allanngor-
titsineq alliliinerlu ilanngullugit, 
annerpaamik ataatsimik quleriiussaaq, 
qalia atorlugu.  

10.13 Illup portussusissaa annerpaamik 8,5 
meteriussaaq, nuamiit qalianut uut-
torlugu. Nunamiit portussuseq pine-
qartillugu illup sukaata ataaniit 
ersittortaata portunersaa pineqartar-
poq. 

10.14 Nunataata ajornartinngippagu naqqup 
ataa atorneqarsinnaavoq. Illup naqqa 
aatsaat atorneqarsinnaavoq illup 
ataatsimik atorneqartumik quleriilittut 
isikkoqarsimatillugu. Naqqup ataanik 
atuinerup illu marlunnik quleriilittut 
isikkoqalersippagu naqqup ataanik 
atuinissaq inerteqqutigineqassaaq.  

10.15 Nutaamik sanaartugaq nunataanut 
naleqqussarneqassaaq, illullu  natia 
nunamiit portunerpaaffimmigut 0,8 
meterinit portunerutinneqassanngilaq.  

10.16 Ilanngussaq 1-imi illu B-248 
allanngutsaaliugaq allanngortinneqar-
nanilu allilerneqarsinnaanngilaq.  

§ 11 Illup silatimigut isikkua  

Allanngutsaaliuineq  
11.1 Sanaartukkat/illut ataasiakkaat ilusaat 

immikkuualuttortaallu naapertorlugit 
illunik eriagisariaqartunik taamaallaat 
allanngortiterisoqarsinnaavoq, § 8.2 
takuuk. 

Illut allanngutsaaliukkat sorliuneri § 
8.1-imi takuneqarsinnaapput. Illup 
allanngutsaaliukkap qanoq isikko-
qartinneqarnissaa aalajangersakkani 
§11.1 - 11.8 allassimavoq. Aalaja-
ngersakkat allat § 11-miittut illunut 
allanngutsaaliukkanut atuutsinneqan-
ngillat, allagartalersuinermut peq-
qussut eqqaassanngikkaanni, illunut 
allanngutsaaliukkanut aamma atuut-
tuusoq. 

11.2 Illunik eriagisariaqartunik 
allanngortiterineq imatut 
paasineqassaaq, ingitserineq, 
allanngortiterineq allatulluunniit 
siumoortumik 
akuersissuteqarfigineqaqqaartinnani 
ilusaanik allannguineq: illup silataata 
qalliutaat, tassunga ilanngullugu illut 
siltaata qalipaataat, maannakkut 
ilusaattut itsinneqassapput imaluunniit 
aallaqqaammullu iluserisimasaattut 
ilerseqqinneqassallutik. 

11.3 Illup atortoqqaavi, pujoorfiit, anii-
nganerit assigisaallu ilusaa, immik-
kuualuttut atortullu  eqqarsaatigalugit 
attatiinnarneqassapput imaluunniit 
iluserisaattut ilisinneqaqqissapput.  
FIllup silataata aallaqqaammulli 
qalipaataa ilisimaneqarpat aatsaat 
taamatu qalipaaserneqassaaq, 
taamaanngippat qalipaatit pillugit 
pilersaarut naapertorlugu 
qalipaaserneqassaaq, ilanngussaq 4. 

11.4 Igalaat nutaat igalaajusimasut assi-
nginik suliarineqarsimassapput, ator-
tui, ammartaatai, killingi, igalaap 
igalaaminertaata agguataarsimaneri 
aamma angissusii il.il. eqqarsaa-
tigalugit. Allatut periarfissaavoq assi-
ngusunik taarsiisinnaaneq tamannali 
Kommuneqarfik Sermersuumit nali-
liineq malillugu illup ilusaanut 
tulluussarneqassaaq. 

11.5 Qalianut atortunik taarsiinermi ator-
tuusimasut assingi taarsersuutigi-
neqassapput.  

11.6 Qaliani igalaat akuttoqatigiissumik 
assigiiaamillu inissinneqassapput 
qaliata killinganut assigiissumik. 

11.7 Illut allanngutsaaliukkat eqqarsaa-
tigalugit Kommuneqarfik Sermersooq 
siumoortumik akuersissuteqartinnagu 
uku allanngortinneqarsinnaanngillat: 

 Nutaanik igalaalersuineq  

 Igalaanik, qalianik matunillu 
taarsersuineq 

 Igalaat, matut silataatalu  
qalipaataanik allannguineq 

 Aniinganiliinermi imaluunniit 
illup qaliani igalaalersuineq, 
taakku pioreersimatinnagit 

 Illup isuini kiffiutinik silarlernik 
taarsersuineq 

 Allagartalersuineq aamma seqi-
nermut alanngiffinnik ikkussuineq 

 Illumik allamik illumut 
allanngutsaaliukkamut atasumik 
sananeq. 

 Ingitserineq. 

Qulaani taaneqartut arlaannik allan-
nguisoqassappat kommunimut piler-
saarummut tapiliussamit immikkut 
ittumik akuersissuteqartoqarsinnaa-
voq. Immikkut ittumik akuersissute-
qarnissamik suliaq nalilersorneqas-
saaq, illumut allannguutiginiagaq 
illup iluseqqaavanut naleqquttuu-
nersoq. 

Kommunimut pilersaarummut tapilius-
sami illup ilusaanut  aalajangersakkat 
malinneqarpata immikkut ittumik aku-
ersissuteqarneq nalinginnaasumik 
eqqaamiuusut soqutigisaasa avataa-
niissaaq, akuersissuteqartoqarsin-
naallunilu eqqaamiunik il.il. 
tusarniaanertaqanngitsumik.  

Pisuni allani, kommunimut pilersaa-
rummut tapiliussaq avaqqunneqarpat 

annertunerusumik annikinnerusu-
milluunniit, eqqaamiunik tusarniaaso-
qartassaaq, immikkut ittumik akuersis-
suteqarnissaq eqqaamiuusut soqutigi-
saannut pingaaruteqarsimatillugu. 

Silatai  
11.8 Silatai qisunnik ammukaartunik 

sanaajussapput, annikitsumilli atortut 
ilai allaanerutinneqarsinnaallutik. 

11.9 Illut silataasa qisutaat tamakkiisumik 
matussusiisumik qalipanneqassapput 
qalipaatillu kalaallit qangaaniilli 
atortugaat atorneqassallutik, 
imaluunniit qalipaatit 
inngianartuussanngillat.           .  
Qalipaasersuutissat tamatigut Kom-
muneqarfik Sermersuumit akuersissu-
tigineqaqqaartassapput. 

11.10 Igalaat qisunnik saviminermilluunniit, 
imaluunniit akuleriissillugit, igalas-
serfeqartinneqassapput. Igalasserfiit 
qisuusut tamakkerlugit qalipanneqas-
sapput. 

11.11 Illut silatai assiaqusersorneqassan-
ngillat. Savimerngit putuuluttut 
akuerineqarsinnaapput. 

11.12 Igalaat, matut assigisaallu nipititsif-
figineqaratillu assersorneqassanngillat. 

Illup qaavi  
11.13 Illup qaavinut qallersuutit alanngia-

lasuussanngillat pappiliarsuarnilli 
qallersorneqarsimassallutik. 

11.14 Illup qaavinut seqernup qinngor-
nerinik nukissiuutit aamma solceller 
ikkunneqarsinnaapput taakku illup 
ilusaanut tulluussarneqarsimappata 
aamma eqqaamiunut sanioqquttunullu 
inngialatitsinngippata. 

11.15 Illup qaavisa sammivissaat 
Ilanngussaq 2-mi takutinneqarpoq. 

11.16 Immikkoortup ilaani annikinnermi 1-
imi illup qaavata sivingassusissaa 7° 
aamma 45°-t akornanniissaaq. 

11.17 Immikkoortup ilaani annikinnermi 3-
mi illup qaavata sivingassusissaa 4° 
aamma 45°-t akornanniissaaq. 

11.18 Illooreersut nutaallu aniinganilerne-
qarlutillu illup qaavisigut igalaalerne-
qarsinnaapput.  

11.19 Illup qaavini igalaat akuttoqatigiis-
suussapput ataasiakkaatut immik-
koortutullu iluseqartinneqarlutik anii-
nganerullutilluunniit, ataatsimtu silis-
susissaat qaavata takussusiata 1/3-ia 
sinnersimassanagu. Qaavani igalaat 
silissusii 0,8 meterit sinnersimas-
sanngilaat. 

11.20 Aniingaanerit immikkut qaliaqartinne-
qassapput. Aniinganerit 1,5 meterinit 
silinnerussanngillat. Aniinganerit iga-
laavi quleriinni qullermi igalaanit 
annernit anginerussanngillat. Aniinga-
nerit qisummik, zinkimik igalaaminer-
milluunniit sanaajussapput. Illup 
qaavini aniinganerit arlaliussappata 
tamarmik assigiissuussapput. 

Allagartat  
11.21 Immikkoortumi suliffeqarfimmut ata-

tillugu allagartaq illup silataaniitin-
neqassaaq aamma 0,5 m2-init 
annertunerutinneqassanani. 

11.22 Allagartat illup silataanut naleqqussar-
neqarsimassapput illullu ataatsimut 
isikkuanut ilaatinneqarlutik. 

11.23 Illuni ataasiakkaani allagartalersuutit 
illumi suliffeqarfiusumut taamaallaat 
attuumatinneqassapput. 

11.24 Allagartap qaammaqqutaa angallan-
nermut illunullu eqqaamiunut 
akornutaassanngilaq. 

11.25 Allagartalersuineq aatsaat pisinnaavoq 
Kommuneqarfik Sermersuup akuersis-
suteqarneratigut.  

§ 12 Aqquserngit, 
aqqusineeqqat biilinullu 
uninngasarfiit 

12.1 Biilinut tamanut uninngasarfissanut 
nunaminertassaliisoqassaaq Ilanngus-
saq 1-imi takutinneqartoq malillugu.  

12.2 Sanaartornermut atatillugu biilinut 
uninngasarfiit ima pilersinneqas-
sapput: 

 Inissiat 100 m2—init annikin-
nerusunut biilinut uninngasarfik 
ataaseq. 

 Inissiat 100 m2-init annerusunut 
taakkunanngalu annerusunut biili-
nut uninngasarfik 1½.  

 Annikinnerusumik inuussutissar-
siuteqarfiup tamakkiisumik anner-
tussusianit 25 m2-imut biilinut 
uninngasarfik ataaseq. 

 Suliffeqarfiit allat aammalu atui-
nerup allanngortinneqarnerani bii-
linut uninngasarfiit pisariaqartitat 
tamatigut nalilersuiffigineqartas-
sapput atuineq aalajangersimasoq 
aamma sulisut amerlassusii 
tunngavigalugit. 

12.3 Biilinut uninngasarfiit illumut ata-
tillugit pilersinneqassapput minner-
paamillu aqqusinep killinganiit 5 me-
terinik uningasissuseqartinneqarlutik. 

12.4 Biilinut uninngasarfiit nutaat 
inissinneqarlutillu ilusilerneqassapput 
eqqaamiuusunut akornutaatinnagit. 

12.5 Ulloq unnuarlu tamaat immikkoortup 
aqquserngini biilit uninngatinneqar-
sinnaanngillat. Matumani pineqan-
ngillat biilit qatserutit atorfimmullu 
atatillugu susassaqartut. Immikkoortup 
aqquserngi biilinut uninngaffius-
sanngillat. 

12.6 Silami inissiineq, containerinik biili-
nillu inissiinerit ilanngullugit, biilinut 
uninngasarfissiani pissanngilaq. 

12.7 Nutaanik majuartarfiliorneq aamma 
qulisamik ingerlaffissaliorneq eqqaani 
sanaartukkat eqqarsaatigalugit ilusiler-
neqarlutillu pissaaq. 

12.8 Aqqusineeqqat, majuartarfiit inger-
laarfissallu assiaqutserneqassappata 
taakku ammaneqartinneqassapput eq-
qaani najugalinnit aamma atorsinnaa-
sunngorlugit.  

12.9 Immikkuualuttumi 1-imi 
sanaartorfimmi I-mi sanaartukkanut 
aqqusineq B-2363-ip aamma B-663-ip 
akornatigoortinneqassaaq. 

§ 13 Nunaminertat 
sanaartorfiunngitsut  

13.1 Sanaartornermut aamma illumik atui-
nermut atatillugu naasut nunalu sapin-
ngisamik annikinnerpaamik innarler-
neqassapput, nunalu kingornatigut ilu-
arsaateqqinneqassalluni. Tamaani is-
soq naasullu sapinngisamik annerpaar-
taat sanaartoreernerup kingornatigut 
atoqqissinnaanngorlugit inissinneqas-
sapput toqqorallarneqarlutilluunniit. 

13.2 Nunaminertat sanaartorfiunngitsut, 
assiaqutit, aqqusinermut atortut 
allalluunniit sanaartorneq allaluunniit 
pissutigalugit aserorneqarsimasut 
iluarseqqinneqassapput. 

13.3 Nunaminertat sanaartorfiunngitsut 
allanullu atugassanngortinneqanngit-
sut ataatsimoorullugit atugassanngor-
lugit aaqqissuunneqassapput. 

13.4 Sanaartornermut atatillugu naatsiivi-
liortoqarsinnaavoq qaqortumik qali-
paatilinnik assiqutserneqarsimasunik, 
taakkulu annerpaamik 0,7 meterinik 
portussuseqartinneqassapput.  
 
Nunaminertaq assiaqutsigaq illumut 
sanilerisamut ungasissusiata affaa 
meterimik ilanngarlugu ungasissusi-
lerneqassaaq. Nunaminertaq ungalu-

saq 30 m2-init annertunerussanngilaq, 
ungalusallu silataa 5 meterinit 
sanaartukkamiit ungasinnerussanani. 

13.5 Nunaminertaq inissiat sanaartuk-
kalluunniit akornanniittoq minguitsuu-
tinneqarlunilu saligaatsuutinneqas-
saaq. 

13.6 Silami inissiineq, aamma containeri-
nik, biilinik assigisaannillu, inerteqqu-
taavoq. 

13.7 Angallatinik inissiineq Kommune-
qarfik Sermersuup akuersineratigut 
aatsaat pisinnaavoq. 

§ 14 Teknikkimik atortut  
14.1 Nutaamik sanaartugaq pisortat in-

naallagissamik, imermik kuuffissui-
nullu attavilerneqassaaq aamma in-
naallagissamut kiassarnermut alla-
tulluunniit avatangiisimut ajoqutaan-
ngitsumik soorlu seqernup kissarnera, 
nunap kissaa il.il.  
 
Sanaartortitsisup/nunaminertamik a-
tugassinneqartup nammineq akisus-
saaffigivaa oqartussaasut akuersissu-
taannik pisariaqartunik  piniarnissaq, 
soorlu kiassarnissamut sukkulluunniit 
malittarisassat atuuttut malillugit 
attavilersinnissamut.  

14.2 Imikoorut qasertoq qernertorlu 
kuuffissuakkoortinneqassapput. Nu-
nap illullu qaavini imeq kuuffis-
suakkoortinneqassanngilaq, kuutsin-
neqassallunili eqqaani sanaartukkanut, 
aqqusinernut, aqqusineeqqanut nuna-
minertanullu sanaartorfiunngitsunut 
akornutaanngitsumik, assersuutiga-
luguli kussinernut kuutsinneqassalluni. 

14.3 Teknikkimik pilersuutit soorlu 
kuuffissuit, innaallagiaq, imermik 
pilersorneqarneq kiassarneqarnerlu 
taamaallaat assaassakkut pisinnaavoq.  

14.4 Pilersuinermut attaviit, soorlu in-
naallagissamut, imermut, kiassarner-
mut kuuffissuillu assaanneqarsimas-
sapput ataqqineqarlutillu, qaavisigut 
sanaartortoqassanngilaq assiaqutsiiso-
qaranilu. Alla aqqutinik allanngortit-
sissagaluarpat tamanna attaveqaam-
mik piginnittumut aningaasartuutaas-
sanngilaq aamma piginnittoq aatsaat 
isumaqatigeqqaarlugu malittarisas-
saalu malillugit pisinnaavoq. 

14.5 Immikkoortup iluani teknikkimut ator-
tunik inissiisoqarsinnaavoq, aamma 
innaallagissamik siammarterivik/sak-
kortusaavik immikkoortumut piler-
suisoq ilanngullugu. Inissiinissaq 
Nukissiorfiit isumasiorlugit pissaaq 
inissinneqassallunilu sumiiffiup 
ataqatigiissuuneranut 
takujuminaallisitsinngitsumik. 

§ 15 Avatangiisimut tunngasut  
15.1 Immikkoortoq Kommuneqarfik Ser-

mersuup eqqakkanut aaqqissuus-
sineranut sukkulluunniit atuuttumut 
ilaavoq. 

15.2 Inissiat inuussutissarsiuteqarfiillu 
eqqaanni tamani eqqaavinnut statiivit 
imaluunniit eqqakkanut containerinut 
inissaliisoqassaaq kommunip 
eqqakkanut malittarisassai malillugit. 

§ 16 Piginneqatigiiffik  
16.1 Immikkut aalajangersagaqanngilaq. 

§ 17 Atuilernissamut 
piumasaqaatit  

17.1 Nutaamik sanaartugaq atulersinneqar-
sinnaanngilaq allakkatigut pisortat at-
tavilersuutaannut akuersissut pigine-
qartinnagu. 

17.2 Nutaamik sanaartugaq aatsaat 
atulersinneqarsinnaavoq piumasaqaatit 
tulliuttut naammasineqarsimatillugit: 
 
biilinut uninngasarfissatut 
pisariaqartinneqartut 
pilersinneqarsimatillugit, takuuk § 
12.2. 
 
naammassinermi nunagissaaneq 
naammassineqarsimatillugu, takuuk § 
13.1. 
 
pisortat pilersuutaannut attavilerneq 
qulakkeerneqarsimappat, takuuk § 
14.1 

§ 18 Illoqarfiup ilaanut 
pilersaarum-mik atuuttumik 
atorunnaarsit-sineq 

18.1 Illoqarfiup ilaanut pilersaarut 1A4-
2 Qapiarfiusaaq, tamanut saqqum-
miunneqartoq ulloq 6. december 2006 
atorunnaarsinneqarpoq, matumani 
kommunimut pilersaarummut tapilius-
sap inaarutaasumik akuersissutigine-
qarneratigut aamma tamanut saqqum-
miunneqarneratigut. 

